
ᐸᔭᑭᓇᐣ ᑲᐅᒋᐸᑭᑕᓇᒧᔭᐣ 
ᓇᑕᒪᑎᓯᐣ ᒥᓇ ᒋᓇᑕᒪᑕᐧ ᑭᑎᐯᐣᒋᑫᐃᐧᐣ 
ᑲᐅᐡᑕᑕᐸᑌᐦᐁᐨ ᑲᓴᑲᓯᐁᐧᐨ 

Clear the Air
Protect yourself and your family 
from second-hand smoke

ᐊᔑᑎᓂᑲᑌᐊᐧᐣ ᑫᔑᒋᑫᐨ 
ᐊᐃᐧᔭ ᑲᓴᑲᓯᐁᐧᐨ ᒥᓇ 
ᐃᑲ ᑲᓴᑲᓯᐁᐧᐨ

ᑲᑲᐧᑫ ᔕᑯᒋᑐᒥᐣ ᐁᑲ ᒥᓇᐧᐊ ᑲᐊᓂᒪᐠ ᐊᑯᓯᐧᐃᐣ ᒋᑕᐧᑲᐠ

ᓇᐱᐨ ᑯᑕᑎᑲᐧᐣ ᑲᐸᐡᑭᓀᐠ 
ᑲᐅᐡᑕᑕᐸᑌᐦᐁᐨ ᑲᓴᑲᓯᐁᐧᐨ

ᑭᐡᐱᐣ ᐊᐃᐧᔭ ᑲᐯᔑᑕᐧᐸᒪᐨ ᑭᐃᐧᑲᓇᑕᐣ 
ᑲᐅᐡᑕᑕᐸᑌᐦᐁᐨ ᐊᐃᐧᔭ᙮ ᑭᒥᔑᓄᒥᐣ ᐁᐃᑲᐧᓇᑕᒪᐠ 
ᑲᐅᐡᑕᑕᐸᑌᐦᐁᐨ ᓇᐣᑕ ᑲᐧᐣ ᑭᑭᑫᐣᑕᓯᒥᐣ 
ᑲᐊᔭᔭᐠ ᑲᔑᒪᒥᔑᓂᓇᓂᐊᐧᐠ ᓇᐣᑕ ᐃᐡᑲᐧᑌᒋᐠ 
ᐊᑲᐧᒋᐠ ᑲᐅᒋᐱᑎᑲᓂᐊᐧᐠ ᑭᒋᐊᐧᑲᐦᐃᑲᓂᐠ ᓇᐣᑕ 
ᑲᑕᓇᓄᑭᓇᓂᐧᐊᐠ᙮ ᑲᔦ ᑐᑲᐣ ᓇᐣᑕ ᐊᐃᐧᔭ ᐱᑎᑲᒥᐠ 
ᑲᑕᔑᓴᑲᓯᐁᐧᐨ ᒥᓇ ᐅᑕᐸᓂᐠ ᑲᑭᓇ ᐊᐃᐧᔭ ᐅᐃᑲᐧᓇᑕᐣ 
ᑲᐸᐡᑭᓀᓂᐠ ᑲᓴᑲᓯᐁᐧᐨ᙮ 

ᒥᑭᑲᑌᐊᐧᓄᐣ ᐱᒋᐳᐃᐧᓇᐳ ᐃᐦᐃᒪ ᑲᐅᐡᑕᑕᐸᑌᐦᐁᐨ 
ᑐᑲᐣ ᐱᐦᒋᐳᐣ (ᑲᐱᐣ ᒧᐣᐅᐠᔭᐟ) ᑐᑲᐣ ᐅᑕᐸᐣ ᑲᐸᐡᑭᓀᐨ 
ᑲᓯᓂᑲᓇᐳ (ᐊᒧᓂᔭ) ᑐᑲᐣ ᐸᐸᐳᐣ ᑲᑲᓯᓂᑲᓂᐊᐧᐠ 
ᐃᐡᑯᑌᐊᐧᐳ (ᑲᒥᐊᑦ) ᑐᑲᐣ ᐃᐡᑯᑌᑲᐠ ᑲᐊᑌᐠ ᐱᒋᐳᐃᐧᐣ 
(ᐊᓯᓂᐠ) ᑐᑲᐣ ᑲᐱᒋᐳᓇᑲᓄᐊᐧᐨ ᑭᒋᐊᐱᑯᔑᔕᐠ᙮

ᓇᓭᒪᐠ ᓇᐣᑕ ᐱᑯ ᓂᔓᔕᐳᑎᐸᐦᐃᑲᓀᐢ ᐸᐡᑭᓀ 
ᐁᑲᐧᑕᐡ ᑲᓴᑲᓯᐁᐧᐨ ᐊᐃᐧᔭ ᓂᐦᓱᒥᑕᓇ ᑭᒋᑎᐸᐦᐃᑲᓀᐢ 
ᐁᐦᑕ ᐅᐃᐧᑲᐧᓇᒪᐣ᙮ ᐁᑲᐧ ᑕᐡ ᑲᐸᐡᑭᓀᐠ ᐊᐱᐣ 
ᐃᐦᐃᒪ ᑲᔑᐸᑭᑕᓇᒧᓇᓂᐊᐧᐠ ᐃᔑᓀᐱᑎᓭ ᐊᐦᐱᐣ 
ᐁᐃᑲᐧᓇᑕᒥᐊᐧᐨ ᐃᑲ ᑲᓴᑲᓯᐁᐧᐊᐧᐨ ᒥᓇ ᑲᓴᑲᓯᐁᐧᐊᐧᐨ᙮ 
ᑲᐅᐢᑕᑕᐸᑌᐦᐁᐨ ᐊᔭᐊᐧᐣ ᓇᐣᑕ ᓂᐊᐧᑭᒋᒥᑕᓱᒥᑕᓇ 
(4000) ᐃᑲ ᑲᒥᓇᐳᐊᐧᑭᐣ᙮ ᒥᔑᐣ ᐅᑫᐧᓂᐊᐧᐣ 
ᐱᒋᐳᓇᐳᐊᐧᓄᐣ ᑐᑲᐣ ᐁᐅᒋᐱᒪᐠ ᑭᒋᐊᑯᓱᐃᐧᐣ᙮ 

ᑕᓱᔭᑭ ᓇᐣᑕ ᐊᐊᐧᔑᒣ ᐯᔑᑲᐧᑭᒋᒥᑕᓱᒥᑕᓇ 
(1000) ᐃᑲ ᑲᓴᑲᓯᐁᐧᐊᐧᐨ ᐃᐡᑲᐧᐱᒪᑎᓯᐊᐧᐠ ᐅᓴᑦ 
ᑲᐃᐧᑲᓇᑕᒥᐊᐧᐨ ᑲᐸᐡᑭᓀᓂᐠ᙮

ᐅᐁᐧ ᑲᒪᓯᓇᐦᐃᑲᑌᐠ ᐃᐧᑕᒪᑫᒪᑲᐣ ᑲᓂᐦᑌᐣᑕᑲᐧᐠ 
ᑲᐅᐡᑕᑕᐸᑌᐦᐁᐨ᙮ ᒥᓇ ᐃᐧᑕᒪᑫᑕᒪᑲᐣ ᐊᓂᐣ 
ᑫᑭᔑᓇᑕᒪᑎᓯᔭᐣ ᒋᑕᔑᒥᓄᔭᔭᐣ ᒥᓇ ᒋᑕᔑᒥᓄᔭᐊᐧᐨ 
ᑭᑎᐯᐣᒋᑫᐃᐧᓂᐠ ᐁᑲᐧ ᒥᓇ ᐊᓂᐣ ᑫᑐᑕᐠ ᑲᓴᑲᓯᐁᐧᐨ ᒥᓇ 
ᐁᑲᑲᓴᑲᓯᐁᐧᐨ᙮

ᑫᑯᓀᐣ ᐃᐦᐃ ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ

ᑲᐅᐡᑕᑕᐸᑌᐦᐁᐨ ᐊᒥ ᐃᐦᐃᐁᐧ ᑲᐸᐡᑭᓀᐨ ᓇᓭᒪ ᓇᐣᑕ 

ᐅᐸᐧᑲᐣ ᒥᓇ ᔑᑲᐡ ᒥᓇ ᑲᐸᐡᑭᓀᓇᒧᐨ ᐊᐃᐧᔭ ᑲᓴᑲᓯᐁᐧᐨ᙮

ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ 
ᐅᒪᒋᐡᑲᑯᓇᐊᐧ ᑕᑯᐱᑕᐊᐧᓱᓇᐠ
ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ 
ᒥᓇ ᐅᒪᒋᐡᑲᑯᓇᐊᐧ 
ᑲᑕᑯᐱᓱᐊᐧᐨ ᐊᐱᓄᒋᔕᐠ 
ᑲᔦ ᑲᒪᐧᔦ ᓂᑕᐃᐧᑭᐊᐧᐨ 
ᒥᓇ ᐊᔕ ᑲᑭᓂᑕᐃᐧᑭᐊᐧᐨ᙮ 
ᐊᑎᐟ ᑲᒐᐳᐊᐧᑭᐣ ᑲᔑᔭᑭᐣ 
ᑲᐸᐡᑭᓀᐠ ᑕᐃᔕᒪᑲᓂ 
ᑭᐯᐱᑦ ᐅᒥᐢᑭᐧᑲᐠ ᐊᐱᐣ 
ᓇᐣᑕ ᑕᒪᑫᑭᑭ ᐃᑲᒪᔑ 
ᑲᓂᑕᐃᐧᑭᐨ᙮ 

ᑭᐡᐱᐣ ᓴᑲᓯᐁᐧᔭᐣ ᓇᐣᑕ ᒥᓇ ᐊᔭᔭᐣ ᑲᔑᓴᑲᓯᐊᐧᓂᐊᐧᐠ 
ᒣᑲᐧᐨ ᐁᑭᑭᐡᑲᐊᐧᐊᐧᓱᔭᐣ ᓇᐣᑕ ᑭᑲ:

•	ᔑᑯᔭ

•	ᐃᐧᐸᐨ ᑲᔭᑯᐢ

•	ᑲᐊᓂᒥᐃᐧᑐ ᒣᑲᐧᐨ ᐊᑯᓯᔭᐣ

ᐊᔑᐨ ᐊᐱᓄᒋᓴᐠ ᑲᑭᓴᑲᓯᐁᐧᓂᐨ ᑲᑭᐡᑲᑯᐊᐧᐨ ᐅᒪᒪᒪᐣ 
ᓇᐊᐧᐨ ᐊᑲᓭᓯᐊᐧᐠ ᒥᓇ ᐃᑲ ᓇᐱᐨ ᐁᒥᓄᔭᐊᐧᐨ᙮ ᑲᔦ 
ᐊᐧᑫᐃᐧ ᐳᓂᐱᒪᑎᓯᐊᐧᐠ ᒣᑲᐧᐨ ᑲᓂᑕᐃᐧᑭᐊᐧᐨ ᓇᐣᑕ ᒥᓇ 
ᑲᐅᒋᐡᑲᐧᐱᒪᑎᓯᐨ (ᑲᑭᐸᐧᓇᒧᓭᐨ)SIDS

ᑭᐡᐱᐣ ᓄᓂᔭᐊᐧᓱᔭᐣ ᐅᒋᒪᒥᑎᓀᑕᐣ ᑲᐱᒋᐳᓂᐊᐧᑭᐣ 
ᑲᐸᐡᑭᓀᐠ ᐁᐊᔕᒪᐨ ᑭᒍᒍᔕᐳᑲᐠ ᐊᐱᐣ ᑭᐯᐱᑦ 
ᑲᒥᓂᑲᐧᑕᐠ᙮

ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ 
ᑲᒪᒋᐡᑲᑯᐣ ᒋᐊᑯᓯᔭᐣ
ᑲᐧᓂᐣ ᑲᐸᐡᑭᓀᐠ ᑲᐅᐡᑕᑕᐸᑌᐦᐁᐨ ᐊᓂᐣ ᐱᑯ ᒥᓂᑯᐠ 
ᑲᐧᐣ ᒋᒥᓄᐡᑲᑫᐨ᙮ 

ᑲᐅᐡᑕᑕᐸᑌᐦᐁᐨ ᐁᐸᐡᑭᓀᐠ ᐅᒋᑌᐃᐧᒐᐱᓇᓂᐊᐧᐣ 
ᒥᓇ ᐅᒋᑌᐃᐧᑯᑕᐡᑲᐧᓂᐊᐧᐣ, ᑭᐱᑌᓂᑯᒣᓇᓂᐧᐊᐣ, 
ᑌᐃᐧᐡᑎᑲᐧᓀᓇᓂᐊᐧᐣ, ᐅᓱᓱᒋᑲᑌ ᒥᓇ 
ᐃᐧᐣᒋᑲᓇᒧᓇᓂᐊᐧᐣ, ᐃᐧᐸᑯᒧᐡᑲᓇᓂᐊᐧᐣ ᒥᓇ 
ᐅᒋᑭᐊᐧᐣᑫᐧᔭᐱᓇᓂᐊᐧᐣ᙮ ᑲᔦ ᑲᐊᐧᑫᐃᐧᐅᑕᑭᑯᑦ ᒥᓇ 
ᑲᐊᐧᑫᐃᐧ ᐊᐦᑯᐢ ᑲᑭᒋᐅᑕᑭᑯᒥᓇᓂᐊᐧᐠ. ᑲᐃᑲᐧᓇᒋᑲᑌᐠ 
ᐊᐃᐧᔭ ᒣᑲᐧᐨ ᑲᓴᑲᓯᐁᐧᐨ ᑲᐅᐡᑕᑕᐸᑌᐦᐁᐨ ᐊᐃᐧᔭ ᒥᓇ 
ᑲᐸᑭᑕᓇᒧᐊᐧᐱᓀᓇᓂᐊᐧᐠ ᑕᐅᒋᒪᑕᐱᓀ ᒥᓇ ᓇᐣᑕ 
ᑲᒋᐁᐧᓇᒧᓇᓂᐊᐧᐠ ᓇᒧᓂᔭ ᑲᐊᐧᑫᐊᐧᐱᓀ᙮ 

ᑭᐡᐱᐣ ᑭᐃᐧᑲᐧᓇᑕᒪᐣ ᑲᐅᐡᑕᑕᐸᓯᑫᐨ ᓇᐣᑕ ᒥᓇ 
ᑲᐊᐧᑫᐃᐧ ᐃᓇᐱᓀ ᑭᑌᐦᐃᐠ ᒋᔑ ᐊᑯᓯᔭᐣ ᓇᐣᑕ ᒥᓇ ᒍᒋ 
ᐳᓂᐱᒪᑎᓯᔭᐣ ᒥᓇ ᑭᐸᑭᑕᓇᒧᓂᐠ ᐃᔑ ᐊᑯᓯᔭᐣ ᒥᓇ 
ᑭᐸᓇᐠ ᑭᒋᐊᑯᓯᐃᐧᐣ ᒋᐃᓇᐱᓀᔭᐣ᙮

ᐊᐊᐧᔑᔕᐠ ᒥᓇ ᑲᑭᑭᐡᑲᐊᐧᐊᐧᓯᐊᐧᐨ ᒥᓇ 
ᑲᑭᒋᐦᐊᐃᐧᐊᐧᐨ ᐁᑲᐧ ᐅᑌᐦᐃᐊᐧᐠ ᑲᔑᐊᑯᓯᐊᐧᐨ ᓇᐣᑕ 
ᑲᐸᑭᑕᓇᒧᐊᐧᐱᓀᐊᐧᐨ ᑕᑭᓇᓂᒋᐊᐧᐠ ᐃᑲ ᒋᐃᑲᐧᓇᑕᒥᐊᐧᐨ 
ᑲᓴᑲᓯᐁᐧᓂᐨ᙮

ᑭᐡᐱᐣ ᓴᑲᓯᐁᐧᔭᐣ ᑲᑭᐧᐳᓂᓴᑲᓯᐁᐧᐣ ᐁᒪᐧᔦ ᑭᑭᐡᑲᐊᐧᐊᐧᓱᔭᐣ᙮ 
ᐅᒪᒪᒥᒪᐠ ᐃᑲ ᑲᓴᑲᓯᐁᐧᐊᐧᐨ ᓇᐊᐧᐨ ᒥᓄᔭᐊᐧᐠ᙮ ᒥᓇ ᑲᔦ 
ᐁᐧᑕᓂ ᑲᑭᑭᐡᑲᐊᐧᐊᐧᓯᐊᐧᐨ ᐁᑲᐧ ᑲᐊᑯᓯᐊᐧᐨ ᒥᓇ ᐃᐧᐸᐨ 
ᒥᓄᔭᐊᐧᐠ ᑲᐃᐡᑲᐧ ᑕᑯᐱᑕᐊᐧᓱᐊᐧᐨ᙮ ᑭᐡᐱᐣ ᑭᑭᐡᑲᐊᐧᐊᐧᓱᔭᐣ 
ᑲᑫᐧᐳᓂᓴᑲᓯᐁᐧᐣ ᔐᒪᐠ᙮ 

ᑲᑲᓇᐊᐧᐸᒪᑲᓄᐊᐧᐨ ᐊᐊᐧᔑᔕᐠ ᐃᑲ ᑲᓴᑲᓯᐁᐧᓂᐨ 
ᐅᓂᑭᐦᐃᑯᒥᐊᐧ, ᐊᐊᐧᔑᔕᐠ ᑲᐸᑭᑕᓇᒧᐣᑕᒥᐊᐧᐨ 
ᑲᓴᑲᓯᐊᐧᓂᐊᐧᓂᐠ ᓇᐊᐧᐨ ᓂᐦᑕᐃᓇᐱᓀᐊᐧᐠ:

•	ᐁᐅᓱᓱᑕᒥᐊᐧᐨ ᒥᓇ ᐁᒋᐁᐧᓇᒧᐊᐧᐨ

•	ᐁᑌᐃᐧᑕᐊᐧᑫᐊᐧᐨ

•	ᐁᐸᑭᑕᓇᒧᐊᐧᐱᓀᐊᐧᐨ ᒥᓇ ᑯᑕᑭᔭᐣ 
ᐸᑭᑕᓇᒧᐊᐧᐱᓀᐃᐧᓇᐣ

•	ᑲᑌᐊᐧᑭᑲᓀᐨ ᐃᑲ ᑲᐸᐱᐁᐧᐨ ᐊᐃᐧᔭ ᒥᓇ ᓇᒧᓂᔭ

ᒥᓇ ᑲᔦ ᓇᐣᑕ ᐅᑌᐦᐃᐊᐧᐠ ᑕᔑᐊᑯᓯᐊᐧᐠ ᒥᓇ ᒋᓂᑕ 
ᓴᑲᓯᐁᐧᐊᐧᐨ᙮

ᑲᐧᐣ ᐊᐧᓂᑫᐣᑕᐃᐧᑯᐠ ᑲᔦ 
ᑭᑕᐊᐧᑲᓂᐊᐧᐠ
ᑭᑕᐊᐧᑲᓇᐠ ᑲᔦ 
ᑕᐅᑕᐱᓀᐊᐧᐠ᙮ ᐳᔕᐠ 
ᐊᓂᒧᔕᐠ ᒥᓇ ᑯᑕᑭᔭᐠ 
ᐊᐃᐧᔭᔑᔕᐠ ᑲᐸᑭᑕᓇᒧᐊᐧᐨ 
ᑲᐅᐡᑕᑕᐸᓯᑲᓂᐊᐧᓂᐠ 
ᒥᓇ ᑕᐊᐧᑫᐃᐧ ᐊᔭᓇᐊᐧ 
ᑲᐊᓂᒪᓂᐠ ᐊᑯᓯᐃᐧᐣᓂ᙮ 
ᐅᓴᑦ ᑲᔦ ᑲᐸᐡᑭᓀᔭᓂᐠ 
ᐅᐱᐊᔨᐠ ᐁᔑᐊᑯᓭᓂᐠ ᐊᐱᐣ 
ᑲᔦ ᐅᑕᓂ ᒥᒋᓇᐊᐧ ᒣᑲᐧᐨ 
ᑲᑲᓯᐣᑎᓯᐊᐧᐨ᙮ 

ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ 
ᐅᒪᒋᐡᑲᑯᓇᐊᐧ ᑲᓂᒪᒪᑎᑎᐊᐧᐨ 
ᐊᐊᐧᔑᔕᐠ
ᐊᐊᐧᔑᔕᐠ ᓇᐊᐧᐨ ᐃᐧᓇᐊᐧ ᐊᐧᑫᐃᐧ ᐊᑯᓯᐊᐧᐠ ᐊᐱᒋᐃᐧᐣ 
ᑲᑭᒋᐦᐊᐃᐧᐊᐧᐨ ᑲᐸᑭᑕᓇᒧᐊᐧᐨ ᑲᐅᐡᑕᑕᐸᑌᓂᐨ ᐊᐃᐧᔭᐣ᙮ 
ᐃᐧᐸᐨ ᑲᔦ ᐃᐧᑲᐧᓇᒥᐊᐧᐠ ᐊᐱᒋᐃᐧᐣ ᑭᒋᐦᐊᐠ ᐊᒥᑕᐡ 
ᒥᐡᑕᐦᐃ ᓇᐊᐧᐨ ᐁᐃᑲᐧᓇᑕᒥᐊᐧᐨ ᑲᒪᒋᐡᑲᑫᒪᑲᓂᐠ᙮ 
ᑲᔦ ᐊᐊᐧᔑᐡ ᑲᓇᑕᒪᑯᐨ ᐊᑯᓱᐃᐧᓂ ᑲᐧᐣ ᑌᐯᐧᒪᔑ 
ᐁᑭᔑᑭᓂᐠ᙮

ᐊᐊᐧᔑᔕᐠ ᓇᐊᐧᐨ ᑲᐧᐣ ᐅᑭᓇᑲᒋᑐᓇᐊᐧ ᐊᐱᒋᐃᐧᐣ 
ᑭᒋᐦᐊᐠ᙮ ᑲᐧᓂᐣ ᑐᑲᐣ ᑭᒋᐦᐊᐠ ᑲᑐᑕᒧᐊᐧᐨ ᐁᑲ 
ᐁᑭᑫᐣᑕᒧᐊᐧᐨ ᒋᒥᑌᐊᐧᐨ ᑲᔑᐸᐡᑭᓀᔭᓂᐠ ᐊᑎᐟ ᑲᔦ 
ᐊᐊᐧᔑᔕᐠ ᑲᐧᐣ ᓇᐣᑕ ᒋᐃᐧᐃᑭᑎᐊᐧᐨ ᑭᐡᐱᐣ ᐊᐃᐧᔭᐣ 
ᑲᓴᑲᓯᐁᐧᓂᐨ ᑲᐅᐢᑕᑕᐸᓯᑫᓂᐨ᙮

ᑲᔑᑲᐯᔑᔭᐣ ᑲᔑᒥᔑᓄᑲᐯᔑᓇᓂᐊᐧᐠ 
ᓇᐣᑕ ᑲᐊᑕᐁᐧᔭᐣ 
ᑲᔑᒥᔑᓄᑲᐯᔑᓇᓂᐊᐧᐠ 
ᑭᐡᐱᐣ ᑲᔑᑲᐯᔑᔭᐣ ᑲᔑᒥᔑᓄᑲᐯᔑᓇᓂᐊᐧᐠ ᑲᒪᒪᐤ 
ᐊᐸᑕᐠ ᑲᐅᒋᐸᑭᑕᓇᒧᒪᑲᐠ ᐊᐧᑲᐦᐃᑲᐣ ᑲᐸᐡᑭᓀᐠ 
ᑕᐱᑕᐸᑌ ᑲᔑᑕᐃᐧᓴᑲᐠ ᒥᓇ ᑲᐸᐸᒪᐱᑫᓯᑭᐣ ᐱᐊᐧᐱᑯᐣ 
ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ ᑲᔦ ᔐᑯᐡᑲᐧᑌᑦ ᒥᓇ 
ᑲᔑᑕᑕᐡᑭᓭᐠ ᒥᓇ ᐃᐡᑯᑌᐃᐧᔭᐱᐣ ᑲᔑᔭᑭᐣ ᒥᓇ 
ᑲᐃᓇᐱᑫᓯᑭᐣ ᓂᐱᐃᐧᔭᐦᐃᐣ ᐁᑲᐧ ᐸᐸᐳᐃᐧᓂᐠ᙮

ᐊᓂᐣ ᑫᑭᑐᑕᒪᐸᐣ:

•	ᐊᑐᓇᐣ ᑲᐸᓴᑲᐧᐃᐦᑫᒪᑲᑭᐣ ᑲᔑᓇᐸᐱᑫᓂᑫᔭᐣ ᐊᔭᐊᐧᐣ 
ᐊᑕᐃᐧᑲᒥᑯᐠ ᐃᑲ ᒋᑕᔑᐱᑎᑫᔭᐸᑌᐠ᙮

•	ᐊᑐᓇᐣ ᐃᐡᑲᐧᑌᒥᐠ ᑲᐅᒋᑭᐸᐦᐃᑲᑌᐠ ᐃᑲ 
ᒋᑕᔑᐱᑎᑫᔭᐸᑌᐠ ᑲᔑᑕᔭᐣ᙮

•	ᒋᑭᐳᐸᓴᑲᐧᐦᐃᑫᔭᐣ ᑲᔑᑕᑕᐡᑭᓭᐠ ᒥᓇ ᑲᐅᒋᑭᔑᑌᐠ 
ᐁᑲ ᐸᐸᐳᓂᐠ ᒋᐅᐸᒋᑐᔭᐣ ᑲᐅᐱᑕᒪᑲᐠ ᑭᐸᐦᐃᑲᐣ 
(ᐸᓴᑲᐧᐦᐃᑲᐣ)᙮

•	ᐊᔭᒥᐦᐃᐠ ᑲᐅᒋᐯᔑᒋᐃᐧᒋᔭᒪᑕᐧ ᐃᐧᑕᒪᐃᐧᐠ 
ᐁᐃᐧᐃᐧᑕᓄᑭᒪᑕᐧ ᐁᑲᑫᐧ ᓂᓯᓇᒪᐣ ᑲᐅᐡᑕᑕᐸᑌᐠ᙮

•	ᐊᔭᒥᑐᐣ ᑲᑭᒪᓯᓇᐅᑎᓱᔭ ᑲᔑᑲᐯᔑᔭᐣ ᓇᐣᑕ ᑭᐡᐱᐣ 
ᒥᓯᐁᐧ ᐃᑲ ᐁᓴᑲᓯᐊᐧᓂᐊᐧᐠ ᑲᔑᑲᐯᔑᔭᐣ ᒋᐃᓇᐨ 
ᒋᒪᐡᑲᐃᐧᑲᐸᐃᐧᑕᐠ ᑲᐃᓇᑯᓂᑲᓂᐊᐧᓂᐠ᙮

•	ᐊᔭᒥᐦᐃᐠ ᐊᐧᑲᐦᐃᑲᓂᐠ ᑲᐅᒋᑲᓇᐊᐧᐸᑕᐠ ᒥᓇ 
ᑲᐃᓇᑭᓱᐊᐧᐨ ᑲᑎᐯᐣᑕᒧᐊᐧᐨ ᒋᐊᔭᒥᐊᑕᐧ ᒋᐃᑭᑎᐊᐧᐨ 
ᐃᑲ ᒋᓴᑲᓯᐊᐧᓂᐊᐧᐠ ᑲᔑᑲᐯᔑᔭᐣ᙮

•	ᑭᐡᐱᐣ ᑲᑭᓇ ᑫᑯ ᐃᑲ ᐃᓭᐠ ᑲᑫᐧᐃᓀᑕᐣ ᒋᐊᒋᑯᓯᔭᐣ᙮

ᓇᑕᒪᑎᓯᐣ ᒥᓇ ᒋᓇᑕᒪᑕᐧ 
ᑭᑎᐯᐣᒋᑫᐃᐧᐣ ᑲᐅᐡᑕᑕᐸᑌᐦᐁᐨ 
ᑲᓴᑲᓯᐁᐧᐨ 

ᑲᔑᑲᐯᔑᔭᐣ
ᐅᓴᑦ ᑲᓇᑕ ᑲᐅᒋᐊᐧᐨ ᐱᑎᑲᒥᐠ ᑲᑕᔑᐃᐧᑐᐊᐧᐨ 
ᑲᔑᑲᐯᔑᔭᐣ ᑭᒋᓀᑕᑲᐧᐣ ᑲᐸᑭᑕᓇᒧᐣᑕᒪᐣ᙮ ᓇᐣᑕ ᑲᔦ 
ᐊᔕ ᑲᑭᐊᑕᐁᐧᐅᐨ ᑭᓇᓭᒪᑦ ᑲᐸᐡᑭᓀᐠ ᐊᒥ ᐃᐦᐃᒪ 
ᐁᔑᓀᐱᒋᓭᐠ ᑭᑭᐡᑭᑲᓂᐠ ᐊᐯᑭᐡᒋᑲᓂᐠ ᑭᐯᑭᓂᑲᓂᐠ ᒥᓇ 
ᑭᑌᓴᐳᓂᑲᐠ ᒥᓇ ᑭᔭᐱᐨ ᐅᒋᒪᒋᐡᑲᑫ ᑭᑎᐯᐣᒋᑫᐃᐧᓂᐠ 
ᐁᑲᐧ ᑭᑕᐊᐧᓂᒪᐠ ᑲᔦ᙮ ᑲᐸᑭᓇᐦᒪᐣ ᐸᐸᐳᐣ ᓇᐣᑕ 
ᑕᑲᓯᒋᑲᐣ ᑲᑕᐃᐧᓇᒪᐣ ᑲᐧᐣ ᓇᐱᐨ ᒋᐃᐧᒋᐦᐃᐁᐧᓭᐠ 
ᒋᐸᔭᑭᓭᐠ ᑲᐅᒋᐸᑭᑕᓇᒧᓇᓂᐊᐧᐠ.

ᐊᓂᐣ ᑫᑭᐡᒋᑫᔭᐸᐣ:

•	ᒋᒪᒥᑐᓀᑕᒪᐸᐣ ᐊᓂᐣ ᑫᑭᐡᒋᑫᔭᐸᐣ ᐃᑲ ᒋᓴᑲᓯᐊᐧᓂᐊᐧᐠ 
ᑲᔑᑕᔭᐣ᙮ ᐃᐧᑕᒪᐃᐧᐠ ᑭᑎᐯᐣᒋᑫᐃᐧᐣ ᒥᓇ ᑭᑐᑌᒪᐠ᙮ 

•	ᓴᑲᒪᐨ ᑲᔦ ᐊᐣᑕᐤ ᐃᐧᑕᐱᒥᐠ ᓇᐣᑕ ᒋᒪᒋᑲᐸᐃᐧᔦᐠ 
ᒋᑭᑫᐣᑕᒧᐊᐧᐨ ᐃᑲ ᐁᒪᒉᓂᒪᑕᐧ ᑲᐅᐡᑕᑕᐸᑌᐦᐁᐊᐧᐨ 
ᐁᑕ ᐁᒪᒋᑲᓇᐊᐧᐸᑕᒪᐣ᙮

•	ᐅᓇᒋᑫᐣ ᑲᔑᐅᓇᐱᐊᐧᐨ ᐊᐦᐃᐠ ᐊᑲᐧᒋᐠ 
ᒋᑕᔑᓴᑲᓯᐁᐧᐊᐧᐨ᙮ ᑲᑭᓇ ᐱᓇᑭᔑᑫᐃᐧᓇᑲᓇᐣ 
ᐅᑕᐱᓇᓂᐣ᙮

•	ᑭᐡᐱᐣ ᓴᑲᓯᐁᐧᔭᐣ ᑲᑫᐧᒋᑦ ᑭᑐᒪᐡᑭᑭᐃᐧᓂᑦ ᒋᐃᐧᒋᐦᐃᐠ 
ᒋᐳᓂᓴᑲᓯᐁᐧᔭᐣ᙮ ᑲᓴᑲᓯᐁᐧᐊᐧᐨ ᑲᐃᐧᒋᔭᑲᓄᐊᐧᐨ 
ᓇᐣᑕ ᒥᓇ ᑲᐸᐯᔑᑯᑕᑯᑭᓇᓂᐊᐧᐠ ᑲᔦ ᑲᐃᐧᒋᐦᐃᑯᐣ 
ᒋᐳᓂᓴᑲᓯᐁᐧᔭᐣ᙮

•	ᑭᐡᐱᐣ ᑲᐃᐧᒋᔭᒪᐨ ᑲᓴᑲᓯᐁᐧᐨ ᐊᐃᐧᔭ ᐃᐧᒋᐦᐃ 
ᑭᐡᐱᐣ ᑲᑫᐧᐳᓂᓴᑲᓯᐁᐧᐨ᙮ ᔕᑯᐨ ᑲᔦ ᒪᐡᑲᐃᐧᑲᐸᐃᐧᐣ 
ᐃᑲ ᑲᔑᑲᐯᔑᔭᐣ ᒋᓴᑲᓯᐊᐧᓂᐊᐧᐠ ᑭᐡᐱᐣ ᑲᔦ 
ᑭᑭᐡᑲᐊᐧᐊᐧᓱᔭᐣ ᒥᓇ ᐅᓂᒐᓂᔑᔭᐣ᙮

ᑭᐡᐱᐣ ᐃᑲ ᑲᔑᑕᔭᐣ ᐊᔭᔭᐣ
•	ᐃᑲᐃᐧᐣ ᐃᔓᔑᐠ ᑭᑕᐊᐧᔑᔑᒪᐠ ᑲᔑᓴᑲᓯᐊᐧᓂᐊᐧᓂᐠ 
ᑲᐸᐡᑭᓀᔭᓂᐠ᙮

•	ᐊᔭᒥᐦᐃ ᑲᐊᓄᑭᐦᐃᐠ ᑲᑕᓇᓄᑭᓇᓂᐊᐧᐠ ᐃᑲ 
ᒋᓴᑲᓯᐊᐧᓂᐊᐧᐠ᙮

•	ᒣᑲᐧᐨ ᑲᐸᐸᒥᔭᔭᐣ ᑲᑫᐧᑎᐁᐧᐣ ᑭᐡᐱᐣ ᐊᔭᑭᐣ 
ᐃᑲᑲᔑᓴᑲᓯᐊᐧᓂᐊᐧᐠ ᓂᐯᐃᐧᑲᒥᑯᐠ᙮

•	ᐃᐧᒋᑲᐸᐃᐧᑕᐃᐧᐠ ᑲᔑᐸᐸᒪᓄᑭᓇᓂᐊᐧᐠ ᐃᑲ 
ᑲᔑᓴᑲᓯᐊᐧᓂᐊᐧᐠ᙮ ᑯᑕᑭᔭᐣ ᑲᔦ ᑲᔑᐊᓄᑭᓇᓂᐊᐧᐠ ᐃᑲ 
ᒋᐃᐧᒋᑲᐸᐃᐧᑕᐊᐧᑕᐧ ᐸᓂᒪ ᐃᑲ ᓴᑲᓯᐊᐧᓂᐊᐧᓂᐠ᙮

•	ᐃᐧᒋᐦᐃᐠ ᑲᐅᓇᑯᓂᑫᐊᐧᐨ ᒥᓇ ᑲᐃᑭᑎᐊᐧᐨ ᐃᑲ 
ᒋᓴᑲᓯᐊᐧᓂᐊᐧᓂᐠ᙮

ᑭᑐᑕᐸᓂᐠ 

ᑲᐅᐡᑕᑕᐸᑌᐦᐁᐨ ᑲᐸᐡᑭᓀᐠ ᓇᐊᐧᐨ ᐊᐊᐧᔑᒣ ᓂᐦᑌᐣᑕᑲᐧᐣ 
ᐱᒋᑕᐸᓂᐠ ᐅᓴᑦ ᑲᐊᑲᓯᐠ ᑲᐅᒋᐸᑭᑕᓇᒧᓇᓂᐊᐧᐠ ᓇᐊᐧᐨ 
ᐁᑭᒋᐦ ᐸᐡᑭᓀᔭᐠ᙮ ᒥᓇ ᐃᓀᓂᐊᐧᐣ ᐱᐦᒋᐳᓇᐣ ᐊᒥᐱᑯ 
ᐁᔑᓀᐱᑎᓭᑭᐣ ᐃᒪ ᐱᒋᑕᐸᐣ ᒥᓴᐊᐧᐨ ᐃᑲ ᐊᓇᐸᐡᑭᓀᐨ 
ᓇᓭᒪ᙮

ᐊᓂᐣ ᑫᑭᐡᒋᑫᔭᐣ:

•	ᑲᑭᓇ ᐊᐃᐧᔭᐠ ᐃᐧᑕᒪᐃᐧᐠ ᑲᐱᒥᑕᐸᓇᑕᐧ ᐃᑲ 
ᐁᓴᑲᓯᐁᐧᔭᐣ ᑭᑐᑕᐸᓂᐠ᙮

•	ᑲᐧᔭᐠ ᑲᓯᐣ ᑭᑐᑕᐸᐣ᙮ ᒥᓇ ᒋᐁᐧᐸᐦᐊᒪᐣ ᐸᑲᐧᓂᑭᐣ᙮

•	ᑲᓯᓇᐣ ᑲᐱᓇᑭᔐᐊᐧᑭᓂᑲᐣ᙮ ᐃᔑᐊᓯᐠ ᐱᐊᐧᐱᑯᔕᐠ ᒥᓇ 
ᓇᐣᑕ ᐱᑭᓴᐠ᙮

•	ᐊᐱᒋᐃᐧᐣ ᓴᑲᓯᐁᐧᔭᐣ ᑭᑐᑕᐸᓂᐠ ᓇᐣᑕ ᐃᐧᐸᐨ ᑲᑫᐧ 
ᓴᑲᐦᐊᐣ ᐊᑲᐧᒋᐠ ᒋᑕᔑᓴᑲᓯᐁᐧᔭᐣ ᒪᐧᔦ ᐱᑎᑫᔭᐣ 
ᑭᑐᑕᐸᓂᐠ᙮

ᐊᔕ ᓇ ᑭᑲᐧᔭᒋ ᒋᐳᓂᓴᑲᓯᐁᐧᔭᐣ ᓇᐣᑕ 
ᑭᒪᒥᑎᓀᐣᑕᐣ ᒋᐳᓂᓴᑲᓯᐁᐧᔭᐣ᙮

ᑲᐳᓂᓴᑲᓯᐊᐧᓂᐊᐧᐠ ᑲᐧᐣ ᒋᐁᐧᑕᐠ ᔕᑯᐨ ᑲᓇᑕ ᑲᐊᓂᒪᐠ 

ᐊᑯᓱᐃᐧᐣ ᑲᐃᓇᓄᑭᐊᐧᐨ ᑲᑭᐃᐧᒋᐦᐃᑯᐠ᙮ ᑲᑭᐃᐧᒋᐦᐃᑯ 

ᒋᔑᔕᐦᐊᒪᑯᔭᐣ ᐯᐸᐣ ᑲᓯᑲᓯᐁᐧᐊᐧᐨ ᑲᑲᑫᐧᐳᓂᓴᑲᓯᐁᐧᐊᐧᐨ: 

ᑲᐸᐯᔑᑯᑕᑯᑭᓇᓂᐊᐧᐠ, ᐊᒥ ᐃᒪ ᐁᔑᒪᓯᓇᐦᐃᑲᑌᑭᐣ 

ᑫᐃᐧᒋᐦᐃᑯᐨ ᑲᑲᑫᐧᐳᓂᓴᑲᓯᐁᐧᐨ᙮ ᒥᓇ ᑲᐃᐧᑕᒪᑯ 

ᑲᓴᑲᓯᐁᐧᐊᐧᐨ ᑲᐃᐧᒋᔭᑲᓄᐊᐧᐨ ᒥᓇ  

ᑲᔑᐃᐧᒋᐦᐃᑎᓇᓂᐊᐧᐠ ᑲᐸᑭᑎᓂᑲᑌᐠ ᑭᑕᔑᑫᐃᐧᓂᐠ᙮

ᑲᓄᓂᐡᓇᑦ ᐃᑲ ᒋᑎᐸᐦᐃᑫᔭᐣ 1 888 939-3333,	

ᓇᐣᑕ ᒪᒪᑕᐃᐧᐱᐊᐧᐱᑯᐠ ᐅᒪ info@cis.cancer.ca	

ᓇᐣᑕ ᐅᒪ ᐱᐊᐧᐱᑯᐠ ᐃᓇᐱᐣ www.cancer.ca.

ᓇᑕᒪᐃᐧᐠ ᑭᑕᔭᓇᐠ ᐃᑲ 
ᒋᐸᑭᑕᓇᒧᐣᑕᒧᐊᐧᐨ ᑲᐸᐡᑭᓀᓂᐠ 
ᑲᔑᓴᑲᓯᐊᐧᓂᐊᐧᓂᐠ

ᑭᐡᐱᐣ ᓴᑲᓯᐁᐧᔭᐣ ᒪᒥᑎᓀᐣᑕᐣ ᒋᐳᓂᓴᑲᓯᐁᐧᔭᐣ᙮ 
ᑭᑕᐊᐧᔑᔑᒪᐠ ᓇᐊᐧᐨ ᑕᒥᓄᔭᐊᐧᐠ ᑭᐡᐱᐣ ᐳᓂᓴᑲᓯᐁᐧᔭᐣ᙮ 
ᑭᐡᐱᐣ ᓇᐣᑕ ᑲᔦ ᐃᑲ ᓴᑲᓯᐁᐧᔭᐣ ᑭᑕᔭᓇᐠ ᐃᑲᔭᐊᐧᐨ 
ᐊᒥᐱᑯ ᐁᔑ ᐊᑯᑫᐠ ᑲᔑᒪᑲᐧᐠ ᑭᐱᐊᐧᔦᐠ ᑭᑭᐡᑭᑲᓂᐠ 
ᑲᔑᑕᓇᐱᔭᐣ ᒥᓇ ᐱᒋᑕᐸᐣ᙮

ᑭᐡᐱᐣ ᓴᑲᓯᐁᐧᔭᐣ:

•	ᓇᔑᓀ ᑕᔑᓴᑲᓯᐁᐧᐣ ᐊᑲᐧᒋᐠ ᐊᐧᓴ ᓇᐊᐧᐨ ᐃᑲ ᑭᑕᔭᓇᐠ 
ᑲᔑᔭᐊᐧᐨ᙮

•	ᐃᑲᐃᐧᑲ ᓴᑲᓯᐁᐧᐣ ᑭᑐᑕᐸᓂᐠ᙮ ᑲᑕᐃᐧᓇᒪᐣ ᐸᐸᐳᐣ 
ᑲᐧᐣ ᒋᓇᑕᒪᐧᑲᓄᐊᐧᐨ ᑭᑕᔭᓇᐠ ᑲᐸᐡᑭᓀᓂᐠ᙮ ᓴᑲᓯᐁᐧᐣ 
ᑲᒪᐧᔦ ᒪᒐᔭᐣ᙮ ᑭᓇᐧᑲᐡ ᑲᐸᐸᒥᐱᓯᔭᐣ ᑭᐱᒋᐣ ᐊᑲᐧᒋᐠ 
ᒋᑕᔑᓴᑲᓯᐁᐧᔭᐣ ᓂᑲᑌ ᓀᑫ ᑭᑕᐊᐧᔑᔑᒪᐠ ᑲᔑᔭᐊᐧᐨ᙮

•	ᑫᒋᓇᐨ ᐊᑕᐁᐧᐦᐅ ᑭᓇᓭᒪᑦ ᐁᒪᐧᔦ ᓇᐢᑲᐊᐧᑕᐧ 
ᑭᑕᐊᐧᔑᔑᒪᐠ᙮

•	ᑲᓯᓇᓂᐣ ᑭᐱᓇᑭᔐᐊᐧᑭᓂᑲᓇᐣ ᐃᑲ ᐊᐊᐧᔑᔕᐠ 
ᒋᐱᒋᒣᑕᐊᐧᑫᐊᐧᐨ ᔑᑲᐧᑭᓯᑲᓇᐣ᙮

•	ᑲᐧᐣ ᐃᐧᑲ ᑲᐸᐡᑭᓀᐨ ᓇᓭᒪ ᐃᔑᓇᑲᐡ᙮

ᐊᐊᐧᔑᔕᐠ ᑲᐃᐧᒋᔭᒪᐊᐧᐨ ᑲᓴᑲᓯᐁᐧᓂᐨ ᓇᐣᑕ ᑕᐁᐧᑕᓂ 
ᐊᐱᐣ ᑫᐃᐧᓇᐊᐧ ᒋᒪᒋᓴᑲᓯᐁᐧᐊᐧᐨ᙮ ᑲᓴᑲᓯᐊᐧᓂᐊᐧᐠ ᓇᐱᐨ 
ᐊᓂᒪᐣ ᐁᑲᐧ ᓇᑲᐊᐧᓯᒥᐠ ᑭᑕᔭᓇᐠ ᐃᑲᐃᐧᑲ ᒋᒪᒋᑕᐊᐧᐨ᙮ 
ᑭᐡᐱᐣ ᓴᑲᓯᐁᐧᐨ ᑭᑕᔭᐣ ᑲᑫᐧᐃᐧᒋᐦᐃ ᒋᐳᓂᓴᑲᓯᐁᐧᐨ᙮

ᐧᐃᑕᒪᑫᐧᐃᓇᐣ



ᐁᐃᓇᓄᑭᔭᐠ
ᐊᒥᐦᐅᒪ ᐊᓂᔕ ᑲᐅᒋᐧᐃᒋᐦᐃᑯᔭᐠ 
ᑲᒧᒋᐊᓄᑭᑕᒪᑫᐧᐊᐨ ᒥᓇ ᐅᑕᓄᑭᐠ, ᒥᓇ ᐱᑯ 
ᐊᐧᐃᔭᐠ ᒥᐢᑕᐦᐃ ᑲᐱᐸᐸᑭᑎᓂᑫᐧᐊᐨ ᔓᓂᔭᐣ, ᐅᒪ 
ᑲᓀᑎᔭᐣ ᑲᐊᓂᒪᐠ ᐊᑯᓯᐧᐃᐣ ᑲᑲᐧᑫᓇᑲᓂᑲᑌᐠ 
ᐅᒋᓂᑲᓂᐡᑲᒪᑫᒪᑲᐣ ᐁᒪᒥᑲᒋᑲᑌᐠ ᐅᐧᐁ 
ᐃᓇᐱᓀᐧᐃᐣ. ᐅᐧᐁ ᐱᒥᐧᐃᒋᑫᐧᐃᐣ:

•	ᐅᒋᐸᑭᑎᓇᑲᓄ ᔓᓂᔭ ᑲᐅᒋ ᓇᓇᑕᐧᐃᑭᑫᒋᑲᑌᑭᐣ 
ᓇᓇᑲᐤ ᑲᐃᔑᓇᐧᑲᑭᐣ ᑲᐊᓂᒪᐠ ᐊᑯᓯᐧᐃᐣ 

•	ᐅᒋᐧᐃᒋᒋᑲᑌ ᒋᐅᔑᒋᑲᑌᑭᐣ ᐅᓇᔓᐧᐁᐧᐃᓇᐣ 
ᒋᐅᒋ ᒥᓄᔭᐧᐊᐨ ᑲᑭᓇ ᐊᐧᐃᔭᐠ

•	ᐅᒋᐧᐃᒋᒋᑲᑌ ᐃᔑᒋᑫᐧᐃᓇᐣ ᑫᐅᒋᒥᓄᔭᓄᐧᐊᐠ 
ᑫᐅᒋ ᓇᑲᓇᒪᓱᓇᓄᐧᐊᐠ ᐊᑯᓯᐧᐃᐣ

•	ᐅᒋᐸᑭᑎᓂᑲᑌᐧᐊᐣ ᐧᐃᑕᒪᑫᐧᐃᓇᐣ ᑲᐊᓂᒪᐠ 
ᐊᑯᓯᐧᐃᐣ ᐅᒋ

•	ᐅᒋᐧᐃᒋᐦᐊᑲᓄᐧᐊᐠ ᐊᐧᐃᔭᐠ ᑲᑭᑭᐡᑲᑯᐧᐊᐨ 
ᑲᐊᓂᒪᓂᐠ ᐊᑯᓯᐧᐃᓂ

ᐱᑭᑐᐣ ᐅᒪ ᓇᑕᐧᐁᑕᒪᐣ ᐅᐡᑭ ᑎᐸᒋᒧᐧᐃᐣ 
ᑲᐊᓂᒪᐠ ᐊᑯᓯᐧᐃᐣ ᐅᒋ, ᑲᐃᓇᓄᑭᑕᒪᑫᔭᐠ, ᓇᐣᑕ 
ᐧᐃᐱᐸᑭᑎᓂᑫᔭᐣ.

ᑲᑲᐧᑫ ᔕᑯᒋᑐᒥᐣ ᐁᑲ ᒥᓇᐧᐊ ᑲᐊᓂᒪᐠ  

ᐊᑯᓯᐧᐃᐣ ᒋᑕᐧᑲᐠ

1 888 939-3333 | www.cancer.ca

ᑲᐊᓂᒪᐠ ᐊᑯᓯᐧᐃᐣ ᑲᐅᒋᐧᐃᒋᐦᐃᐧᐁᐧᐊᐨ ᑭᐅᒋᐅᔑᒋᑲᑌ ᐅᐧᐁ ᐧᐃᑕᒪᑫᐧᐃᐣ. ᑲᐧᐃᓂᐣ ᐃᐧᓇᑌᓯᓄᐣ 
ᐅᒪ ᐸᓂᐢᐧᑫ ᒋᐅᑎᓂᑲᑌᐠ ᐧᐃᑕᒪᑫᐧᐃᐣ ᑫᐧᐃᐣ ᑲᐃᔑᐧᐊᐧᐃᑕᒪᑫᐨ ᒪᐡᑭᑭᐧᐃᓂᓂ. 

ᐅᐧᐁ ᒪᓯᓇᐦᐃᑲᐣ ᐸᑭᑎᓂᑲᑌ ᑭᔭᑦ ᒋᓇᓴᐱᒪᓯᓇᐦᐃᑲᑌᐠ, ᑭᔭᑦ ᐁᑲ ᐱᓇᒪ ᒋᑲᐧᑫᐧᑌᐨ ᐅᐧᐁ 
ᐧᐃᑐᑕᐠ, ᔕᑯᐨ ᓇᑕᐧᐁᑕᐧᑲᐣ ᒋᐊᐸᒋᑐᐨ ᐅᒪ ᑲᐃᔑᑭᑭᓇᐧᐊᒋᐱᐦᐃᑲᑌᓂᐠ ᒋᐊᔑᑕᓯᓇᐦᐊᐠ:  

  ᐸᔭᑭᓇᐣ ᑲᐅᒋᐸᑭᑕᓇᒧᔭᐣ. Canadian Cancer Society 2010.


